
Genero-indarkeriaren biktimei zuzendutako Nafarroako harrera-errekurtsoek %70eko okupazioa izan zuten 2007an
Urgentziazko abegi-zentroek, harrera-etxeek eta bizileku-pisuek 228 pertsona artatu zituzten, 118 emakume eta 110 adingabeko

Ostirala, 2008ko abuztuaren 8a. Genero-indarkeriaren biktimei zuzendutako Foru-Erkidegoko harrera-errekurtsoek %70eko okupazioa izan zuten 2007an, tratu txar edota sexu-erasoen biktima diren emakumeen arreta integralerako Erakunde arteko Akordioaren urteko jarraipen-txostenean bildutako datuen arabera, aurreko ekainean akordioaren Jarraipen-Batzordeak onartutakoa. Txostena Nafarroako Gobernuak egin du, Batzorde horretako buru den Berdintasunerako Nafarroako Institutuaren (INAI) bidez, Batzordea osatzen duten erakunde eta entitate desberdinek genero-indarkeriaren eremuan kudeatzen dituzten ekintza, zerbitzu eta prestazioei buruz bidalitako informazioan oinarrituta. Halaber, INAI Nafarroan emakumeen aurkako indarkeriaren politika publiko eta prebentzio-errekurtso guztiak sustatzeko eta koordinatzeko ardura duen erakundea da.
Horrela, arreta-errekurtsoen batez bestekoa, urgentziazko abegi-zentroek, harrera etxeek eta bizileku-pisuek osatutakoa, %70ekoa izan da 2007an. Zehazki, urgentziazko abegi-zentroetan 175 pertsona artatu zituzten (96 emakume eta 79 adingabeko), harrera-etxeetan 32 pertsona (13 emakume eta 10 adingabeko) eta bizileku-pisuetan 21 pertsona (9 emakume eta 12 adingabeko).
Gogorarazi beharra dago tratu txar edota sexu-erasoen biktima diren emakumeen arreta integralerako Erakunde arteko Akordioa 2002an sinatu zutela Nafarroako Gobernuko, Nafarroako Gobernu Ordezkaritzako, Nafarroako Auzitegi Nagusiko (Botere Judizialaren Kontseilu Nagusiaren izenean) eta Nafarroako Fiskaltzako ordezkariek. Akordioaren helburua, batetik, tratu txar edo sexu-erasoen biktimen laguntzan inplikatutako erakundeen arteko koordinaziorik handiena eta egokiena lortzea da; bestetik, Foru-Erkidego osoan ekintza-jarraibide homogeneoak ezartzea, biktimen arretaren erabateko onurarako eta ustezko erasotzailea epailearen aurrean jartzeko bideak ezartzeko. 
Halaber, 2007ko txostenean bildutakoaren arabera, gizarte ekintzaren eremuan, Sos Navarra 112-k emergentziazko jarduera guztiak koordinatzeko ardura duena izaten jarraitzen du (errekurtso sanitario, sozial eta polizialak, eta baita genero-indarkeriaren biktima diren emakumeentzako aholkularitza psikologikoa eta juridikoa ere). Izan ere, 2007. urtean “Larrialdia tratu txarrak” izendatutako 438 intzidente bildu zituen, 2006. urtean baino 145 kasu gutxiago. Intzidente gehienak Iruñea-Pamplonan gertatu ziren, 178 esku-hartzeekin, guztien %40,63. Jarraian, Tutera-Tudelan  45 intzidente gertatu ziren, guztien %10,27.
Etxebizitza eta Lurraldearen Antolamendurako Sailetik biktimei eskainitako gizarte-laguntzak artatzeko, aurreko urteetan bezala, babes ofizialeko etxebizitzen kanpainan etxebizitzen %3ko erreserba egin da genero-indarkeriaren biktima direnentzat, 8/2004 foru-Legeak aurreikusi bezala, Nafarroako etxebizitzaren Babes-Publikoari buruzkoa. Horrela, 2007. urtean 41 etxebizitza adjudikatu dira genero-indarkeriaren biktimentzat; horietako 10, alokairuan eman dira eta 31, salerosketa-erregimenean.

Bestalde, Gizarte Gaietako, Familia, Gazteria eta Kirol Sailetik 9 laguntza eman dira genero-indarkeriaren emakumezko biktimentzat, errekurtso ekonomiko urriak eta enpleguren bat lortzeko zailtasunak dituztela egiaztatzen dituztenentzat. Halaber, sail horretatik genero-indarkeriaren biktimako 70 egiaztapen luzatu dira pertsona horientzat aurreikusitako etxebizitza-erreserbarako sarbidea izateko.
Enpleguaren eremuan, Nafarroako Enplegu Zerbitzutik genero-indarkeriaren biktima izan diren 65 emakumeri arreta berezia eskaini zaie bi laguntza mota izapidetzeko: errekurtso ekonomiko urriak eta enplegua lortzeko zailtasun bereziak dituzten genero-indarkeriaren emakumezko biktimen egiaztapenaren, eta gizarteratzeko errenta aktiboaren programaren bidez.
Hezkuntza eta familiaren eremuetan ere, Akordioko bi jarraipen-eremu handi horietan, Lehen zein Bigarren hezkuntzako hezkuntza-komunitateari (irakasleak, ikasleak eta familiak) zuzendutako genero-indarkeria prebenitzeko prestakuntza-jardueren bidez (tailerrak eta mintegiak), eta familia-topagune, familia bitartekotza eta familia orientabideko zerbitzuen bidez jorratu dira alderdi horiek.
Polizia-jardunen atalean, 2007ko txostenak ondoko lau segurtasun- kidegoek erregistratutako salaketa kopurua zehazten du, 989 hain zuzen ere, (2006an baino 168 gehiago): Foru-Polizia: 356 (%36); Iruñea-Pamplonako Udaltzaingoa: 299 (%30,23); Polizia Nazionala: 25 (%24,77) eta Guardia Zibila: 89 (%9).

Bestelako babeserako neurrietako bat, beste autonomia erkidegoetan bezala, jada Nafarroan abian dena teleasistentziako sistema da, Adineko eta Gizarte Gaietarako Institutuak (IMSERSO) ezarritakoa, Estatuko Gobernuak hala eskatuta, genero-indarkeriaren aurkako neurri urgenteen Plangintzan oinarrituta, Ministro Kontseluak 2007ko maiatzaren 7an onartutakoa.
Bestalde, Foru-Poliziak genero-indarkeriaren biktimei laguntzeko gizarte Plangintza du ezarrita, 41 erabiltzaile dituena. Plangintza hau eskuko telefonoaren bidez biktimak poliziarekin konektatzen dituen alarma-sisteman datza. Halaber, eskolta pribatuaren bidezko etengabeko zaintza-sistemak erasoren bat jasateko arrisku handia zuten lau emakume artatu ditu.
Genero-indarkeriaren biktima izan diren emakumeen arreta-juridikoa berriro ere emakumeentzako Arreta-Juridikoko Zerbitzuaren (SAM) bidez egin da, Berdintasunerako Nafarroako Institutuak eta Iruñea-Pamplona, Lizarra-Estella, Tutera-Tudela eta Tafallako Abokatuen Elkargoak sinatutako lankidetzako hitzarmenetik sortutakoa. Etengabeko zaintza-zerbitzuak 2007. urtean guztira 701 asistentzia eman zituen, horietatik 351 Iruñea-Pamplonako Abokatuen Elkargoari dagozkio, 158 Tutera-Tudelakoari, 129 Tafallakoari eta 72 Lizarra-Estellakoari. Zaintza horiek etengabeko lokalizazioaren bidez egin ziren, egunean 24 orduko estaldurarekin, eta Sos Navarra 112 bidez koordinatuta.
Bestalde, guztira 104 emakumek Aholkularitzako Zerbitzu Juridiko Orokortura jo dute, batez ere familiako eskubidearen eremuko alderdiei buruzko informazioa eskatzeko, besteak beste, banaketa, dibortzio edo ezkontzaz kanpoko seme-alaben neurriei buruzko informazio jasotzeko. 
Iruñea-Pamplonako Emakumeen aurkako indarkeriaren arloko 1 epaitegiak ustezko erasotzaileen aurkako zigor-arloko 863 salaketa jaso zituen. Hasitako kontuak 1.077 izan ziren, babeserako agindu-eskaerak 262 (204 eman eta 58 baztertu ziren) eta kendutako salaketak 101. Zibil-arloan, seme-alaben guardia eta zaintza, bisita erregimena edo elikagaien pentsioen neurriei buruzko 91 kontu hasi ziren.
Bere aldetik, Nafarroako Auzitegi Nagusiko Fiskaltzak zigor-arloko 1.113 kontu erregistratu zituen, eta biktimek egindako 364 salaketa atzera bota edo baztertu egin ziren atestatuan edo epaitegiko agerraldian.

Nafarroako Gobernuko Justiziako Gizarte Zerbitzuak genero-indarkeriaren biktima izan diren 163 emakume eta 126 tratu txar emale artatu ditu programa terapeutikoetan. Aurreko urtearen aldean, erabat handitu da emakumeen arreta (%60 gehiago) zein tratu txar emaleena (%42 gehiago). Bestalde, Zerbitzu honen mendeko den Delituaren Biktimen Asistentzia Atalak, bere egitekoen artean, Nafarroako babes-aginduak koordinatzea du, eta guztira 383 babes-agindu koordinatzen ditu.
Lege-Medikuntzako Institutuak luzatutako txostenak, genero-indarkeriaren eremuan eskumena duten epaitegiek hala eskatuta, handitu egin dira urterik urtera eta 2007. urtean 491 txosten luzatu dira (2006an baino 118 gehiago).
Osasun eremuan prestakuntzako-ekintzak burutu dira, aipatutako hezkuntza eta familiaren eremuekin batera. Horrela, aipagarria da “Genero-indarkeriaren biktimei zuzendutako arretaren lege-mediku alderdiak” izeneko jardunaldiaren antolaketa Miguel Lorente Acosta-rekin. Jardunaldi horretan osasun eremuko 94 profesionalek hartu zuten parte. Halaber, Lehen Mailako profesionalek zuzendutako bi tailer eta osasun mentaleko zentroetako profesionalek zuzendutako zortzi antolatu ziren.

Azkenik, 2007ko urteroko txostenean ebaluatutako Jarraipen-Batzordearen ekintza guztien artean, aipagarriak dira INAI-k garatutakoak, batez ere herritarren heziketarekin eta mentalitate aldaketarekin zerikusi zuzenak dutenak. Horrela, sentsibilizazioaren eremuan, aipagarria da azaroaren 25aren inguruan, “Emakumeen indarkeriaren aurkako Nazioarteko Eguna”, antolatutako kanpainak; halaber, hiriko jaietan antolatutakoa, “Eta jaietan…zer”, “Jaietan berdintasunaren aldeko Udalak”, jazarpena eta sexu-erasoak prebenitzeko asmoz eta urtero hirurogeita hamar baino Udal gehiago gehitzen direnekoa. Halaber, INAI-k prestakuntzako ekintzak sustatu ditu, Nafarroako Unibertsitate Publikoarekin hitzartutakoak esaterako, profesionalek zuzendutako genero-indarkeriaren aurkako mintegia eta Gizarte-Laneko graduondoan genero-espezializazioko modulua burutzeko. Era berean, bestelako ekintza batzuen artean, prestakuntzaren eta sentsibilizazioaren eremuan, 2007. urtean bi lansaio egin ziren komunikabideekin eta Nafarroako Gobernuko sailetako buruzagitza kabineteekin; halaber, genero-indarkeriako espezializazio juridikoko ikastaro homologatua, eta genero-indarkeriako prestakuntza eman zen osasun mentaleko zentroetan eta Segurtasuneko Eskolan.
Nora jo alertatzeko, salatzeko edo informatzeko

Gogoratu beharra dago indarkeriaren edo inguruko pertsonaren baten biktimak diren emakumeek nora jo dezaketen:
1- Urgentziazko egoeretan, Sos Navarra 112-ra deitu, emergentziak koordinatzen dituen Nafarroako Gobernuaren Barne Zuzendaritza Nagusiaren zentrala, urteko 365 egunetan 24 orduz jarduten duena 112 doako telefonoaren bidez, arreta integraleko prozesua martxan jarrita. Hortik, esku-hartuko duten zerbitzuak bateratu egiten dira, azkar eta bateratsu, genero-indarkeriaren biktimak artatzeko jarduera koordinatuaren Protokoloak ezartzen duen bezala.
2- Salaketak. Genero-indarkeria salatu nahi duten emakumeek ondokoetara jo dezakete:

-Polizia-kidegoak:

-Foru-Polizia: Asistentziako Lantaldeko agenteak, Polizia Judizialaren Atalekoak, izango dira Nafarroako genero-indarkeriarekin zerikusia duten kontuez arduratuko direnak.
-Nafarroako herrietako Udaltzaingoak: horien ekintza-eremua euren herriko udalerrira mugatuko da.

-Polizia Nazionala: modu espezializatuan, genero-indarkeriarekin zerikusia duten salaketen izapidetzaz eta ekintzez arduratuko da.

-Guardia zibila: salaketak jasotzen dituzte, eta intzidente urgenteen aurrean biktimen alerta eta erantzun-sarea eratzen dute.

-Emakumearen aurkako indarkeriaren arloko epaitegiak, genero-indarkerian espezializatuak, prozesuen instrukzioari ekingo diotenak dagokion erantzukizun penala eskatzeko, eta arlo zibilean ere eskumena dute.
-Guardiako epaitegiak, eskabide judizial eskudunak genero-indarkeriaren ekintzak salatzeko eta, hala badagokio, babes-aginduak emateko eskumena dute.
3- Aholkularitzako eta orientabidezko zerbitzuak:

-Emakumearentzako arreta juridikoko zerbitzua (SAM): Foru-Erkidego osoan ezarritakoa, Berdintasunerako Nafarroako Institutuak eta Iruñea-Pamplona, Lizarra-Estella, Tafalla eta Tutera-Tudelako Abokatuen Elkargoek sinatutakoa. Lokalizatutako etengabeko zaintzak artatzen dituzte, urteko egun guztietan eta 24 orduz, tratu txar fisiko, psikiko edo sexu-abusu edo erasoak jasan dituztela eskatzen duten emakume guztientzat.
-Delituaren biktimei zuzendutako arreta-bulegoa (OAVD): Doako zerbitzua da, Nafarroako Gobernuaren Justiziako Zuzendaritza Nagusiaren Justiziako Gizarte Zerbitzuen mendekoa eta delitu baten biktima izan diren pertsonei arreta integrala emateko sortutakoa, Giza Eskubideen defentsan oinarrituta. Aipatzekoa da zaintzako Zerbitzu psikologikoa.

-Emakumearen arretarako udal zerbitzuak, dagokion udalerrian Gizarte Zerbitzuetako eremuan beharrezko jarduerak burutzen dituena.

-Tuterako Emakumearentzako Arreta Integraleko Zentroa, genero-indarkeriaren biktima diren edo izan daitezkeen adinekoei eta ardurapean diren adingabekoei zuzendutako arreta integrala.

-Oinarrizko Gizarte Zerbitzuak, genero-indarkeriaren biktima diren emakumeak artatzen dituztenak, informazioa, aholkularitza eta errekurtsoen kudeaketa emanda.

-Lehen mailako arreta/osasun zentroak, horietatik profesionalek ekintza-bideak jarraitzen dituzte kontsultan edo osasun zentroetako asistentzian tratu txarren susmoa denean. 

-012 telefonoa: telefono bidezko informazio-zerbitzua, indarkeriaren biktima diren Nafarroako emakumeei dauden errekurtsoei buruzko informazioa eskaintzen diena.

-016 telefonoa: telefono bidezko informazio-zerbitzu nazionala, genero-indarkeriari buruzko informazioa eta aholkularitza eskaintzen duena eta Foru-Erkidegoko bestelako errekurtsoekin elkarlanean diharduena.

